
1. Opning v/styreleiar  
 

2. Godkjenning av innkalling og sakliste 
 

3. Orientering frå Sognarådet IPR 
 

4. Orientering frå styreleiar 
 

5. Orientering frå administrasjonen 
 

Alarmsentralen  

Styret har vedteke at kommunane føl opp eigne prosessar basert på utgreiinga frå Luster kommune. 
Kommunane har 17. november fått rapport og presentasjon frå PA Consulting om anbefalingar til 
vegen vidare for Alarmsentralen IKS. Dei anbefaler ein trinnvis framgangsmåte for selskapet sine 
eigarar.   

FOU-møte Vestlandsforsking 

Etter innspel på styremøtet i november, har administrasjonen ein dialog med Vestlandsforsking om 
eit FoU-møte der vi i lag får fram kunnskapsbehova til kommunane og regionen. 30/1 kan vere ein fin 
dag, der vi kombinerer med møtet i arbeidsutvalet til Sognarådet. Det er nyttig for den vidare 
prosessen å få spelt inn nokre aktuelle tema for møtet. Nokre framlegg: 

• Bustad 
• KI/Digitalisering 
• Beredskap 
• Utgreiing generelt 

Kulturskule 

Sogn KO har tidlegare vurdert kulturskule som modent for å sjå på for samarbeid. Førebels ligg saka 
på vent.  

Sogndal har i lag med Luster delteke i eit nasjonalt program der målet er å vidareutvikla kulturskulen 
som del av det samla tenestetilbodet i kommunen. Programmet er i regi av Kulturskulerådet og går 
no inn i avslutningsfasen.  

Administrasjonen ønskjer å invitere representantane frå Sogndal til styremøtet i februar for å dele 
erfaringar. 

 

 

 



Sogn for alle 

Næringsnettverket i Sogn, med dei næringsansvarlege i kommunane, har teke ansvaret for 
bedriftsnettverket og Sogn Opportunity, i samsvar med tidlegare styrevedtak i juni.  

• Bedriftsnettverket - regionalt nettverk som skal jobba for god og mangfaldig rekruttering. Kan 
bli integrert inn i det allereie eksisterande HR-nettverket for offentlege og private 
verksemder i Sogn.  

• Sogn Opportunity - mentor- og karriereprogram for innvandrar med høgare utdanning. Nytt 
program er under planlegging og oppstart vil bli hausten 2026.  

Gjennom dette arbeidet skal vi bidra til ein mangfaldig og inkluderande arbeidsmarknad i Sogn, med 
varige strukturar som styrkar både næringslivet og lokalsamfunnet.  

Næringsnettverket si rolle vil vera å mobilisera bedrifter, dele erfaringar og bidra til forankring. 
Nettverket skal vurdere vidareføring av tiltak og gode praksisar. Sogn næring koordinerer arbeidet.  

Sparebankstiftinga har løyvd kr 250 000 til desse to tiltaka, som kjem i tillegg til finansieringa frå 
fylkeskommunen og kommunane/Sogn KO. 

Ressurskrevjande tenester / Samfunnstryggleik og beredskap 

Svar på søknadane frå Statsforvaltaren om skjønsmidlar er venta rundt månadsskifte januar/februar. 
 
I møte før jul vil nettverksleiaren drøfte med kommunalsjefane i helsenettverket om kvar kommune 
kan kartleggje interne ressursar som kan ta rolla som prosjektleiar. 
 
Sogndal sin beredskapsleiar har teke initiativ til ei samling om beredskap før jul, utan særleg respons. 
Denne søknaden er sendt som 2. prioritet frå Sogn. Administrasjonen kartlegg potensialet for anna 
ekstern finansiering. Det er nyttig om styret reflekterer rundt korleis ein tek det vidare om ein ikkje 
får ekstern finansiering til prosjektet. 
 

6. Status frå kommunane om vertskommunesakene 
 
Kommunedirektørane orienterer om status i den politiske handsaminga i kommunane 
(administrasjonsutval/hovudutval/formannskap). 

  



7. Fagnettverk byggesak, landbruk og plan 
 

Framlegg til vedtak:  

Styret vedtek mandatet for dei tre fagnettverka byggesak, landbruk og plan slik det ligg føre.  

 

Vedlegg:  

Mandat for fagnettverka byggesak, landbruk og plan, 2.12.2025 

 

Saksframstilling: 

Styret i Sogn KO vedtok i møtet 24. mars å opprette forpliktande fagnettverk for fagområda 
byggesak, plan og landbruk. Dette var i samsvar med tilråding frå prosjektgruppa i Plan i Sogn. 
Arbeidet med mandatutkast vart fulgt opp i mai då tenesteutviklar var på plass. I styrevedtaket 4. 
juni ba styret administrasjonen om å drøfta utkast til mandatet med dei tre fagnettverka for 
byggesak, plan og landbruk. Forslaget vert deretter lagt fram for styret for endeleg vedtak.  

Formålet med nettverka er å styrkje det faglege samarbeidet mellom kommunane, styrka kvaliteten i 
tenesta og bidra til kompetanseutvikling og sikre betre samordning innan dei tre fagområda. 
Nettverka skal vere ein arena for erfaringsutveksling, fagleg utvikling og felles løysingar på 
tverrkommunale utfordringar.  

Nettverka skal bidra til eit tettare og meir forpliktande samarbeid om fleire tema, med meir struktur 
og retning for å styrke kvaliteten og kapasiteten i tenestene i Sogn.  

Styret vedtok i 19. august at kommunar kan stille med fleire deltakarar i fagnettverka for byggesak, 
plan og landbruk. 

Sogn KO har koordinert og initiert oppstarten. Dei tre nettverka har hatt kvar sine møte etter 
oppstartsmøte. Dei har drøfta oppgåver, kva dei vil jobba med og arbeidsform. Dei har vedteke 
møteplan med seks møte i året (fysiske/digitale). Mandatet er endra etter innspela som er komne. 
Leiar er vald for byggesak og landbruk, medan plan det på dagsorden til neste møte. Leiarane skal 
rapportere til styret to gonger i året 

Det er ikkje sett av midlar til nettverka. Møta gir auka aktivitet og auka utgifter. Det er spelt inn frå 
nettverka at kommunane bør sikre at det er nok midlar til reiseutgifter og servering til nettverksmøta.  

 

  



8. PPT 
 

Framlegg til vedtak: 

Styret tek orienteringa om innsiktsarbeidet i PPT-samarbeida til vitande, og ber prosjektet halde fram 
jfr vedteken framdriftsplan. 

 

Vedlegg: 

• Oppsummering Innsiktsøkt 1 
• Oppsummering Innsiktsøkt 2 
• Samanlikning av innsiktsøkter 

 

Saksframstilling 

Styret i Sogn KO stadfesta i styremøte 4. juni prosjektmandatet for PPT.  

• PPT er løyst gjennom interkommunale samarbeid i dag, per tid fordelt på to ulike samarbeid i 
regionen. 

• Styret i Sogn KO ser på det som eit område som er modent for utvida samarbeid. 
• Ei større teneste vil vere betre rusta til å møte dei krava som kjem framover, og kan skape eit 

fagmiljø som er meir attraktivt for framtidig rekruttering 

Effektmål:  Ei styrka PPT-teneste i regionen.  

Resultatmål: Avgjerd om samarbeid teken innan 01.02.2026. 

Styringsgruppa har hatt 2 møte, og det er gjennomført 2 innsiktsøkter på Campus i Sogndal: 

Innsiktsøkt 1 - Med dei 2 PPT-samarbeida 
(alle tilsette i PPT-tenestene + tillitsvalde) 
 
Tema: 

• Moglegheiter og utfordringar med 
dagens situasjon 

• Moglegheiter og utfordringar ved eit 
samarbeid 

Innsiktøkt 2 - Med andre tenester i kommunane 
som nytter PPT-tenesta + PPT-leiarar  
 
Tema: 

• Gigamapping 
• Korleis oppleves samarbeidet med PPT no? 
• Kva kan gjere samarbeidet med PPT betre? 

 

I veke 49 vert det gjennomført samtalar med leiarane i tenestene. 

Vedlagt litt oppsummering frå dei to øktene, samt samanlikning av øktene.  

7. januar er alle deltakarane frå dei to innsiktsøktene invitert til ei løysingsøkt i Årdal. 

  



9. Næringsutvikling, inkludert reiseliv 
 

Framlegg til vedtak 

Styret tek løypemeldinga til vitande og ber om at utgreiing og tilråding vert lagt fram på styremøtet i 
februar. 

 

Saksframstilling 

Styret har bede administrasjonen utgreie samarbeid knytt til den kommunale innsatsen i 
tilrettelegging for næringsutvikling: 

• Omtale no-situasjon 
• Framtidig organisering av den kommunale innsatsen i tilrettelegging for næringsutvikling og 

forvaltning av reiselivsdestinasjonen Sogn, inkludert økonomi, kapasitet, eigarskap.  
• Framtidig eigarskap i-, samarbeidsstrukturar mot og tilskot til andre selskap som jobbar med 

å leggje til rette for næringsutvikling.  
• Tilråding til Vestland Fylkeskommune på korleis dei kan etablere ein næringshagesatsing tett 

kopla på den lokale ressursinnsatsen 

Det er tidlegare orientert om arbeid er i gang mtp følgjande leveranse: 

• 3-5 sider notat om: Organiseringa til kommunane, mandat, tenestekatalog, økonomi og 
kapasitet. 

• Omtale av det øvrige verkemiddelapparatet og destinasjonsselskap sine oppdrag, inkludert 
Visit Sognefjord. 

• 2-4 scenarie for framtidig organisering, inkludert tilråding av modell. Overordna  omtale av 
kapasitet, tenestekatalog, arbeidsdeling, økonomi og eigarskap. 

• Basert på scenarie over vert det laga ei tilråding til korleis kommunane kan samhandle med, 
finansiere og eige i selskap og strukturar. 

• Tilråding til VLFK som sikrar relevant, lokalt forankra næringshageprogram til Sogn i nært 
samspel med dei kommunale ressursinnsatsen. 

Det er sett i gang ein omfattande prosess med brei involvering. Det er gjennomført mange møte med 
ulike interessentar, og det er stor variasjon i interesser og agendaer. Målet er framleis eit resultat alle 
kommunane kan slutte seg til, men det vil truleg vere naudsynt å bruke litt meir tid på prosessen, 
samt kople på nokre eksterne ressursar. 

Før ein går vidare i prosessen, er det nyttig å orientere om at ein i prosjektet har gjort nokre 
observasjonar som ein vil ta med seg i det vidare arbeidet: 

• Vestland fylkeskommune er villige til å samordne næringshageprogrammet med kommunal 
innsats dersom vi står samla. 

• Oppdraget Visit Sognefjord utfører for kommunane er uklart og kommunane sine tilskot til VS  
ligg i ei juridisk gråsone. 

• Eigarskapet i Sogn Næring hindrar selskapet i å drifte næringshageprogrammet eller levere 
tenester til kommunane utan anbodsprosessar. Sognefjorden Næringshage og 
Kunnskapsparken Vestland er og mogelege næringshageoperatørar. 

• Årdal har særskilde behov og eigne ressursar. 



Hovudspor 

• Kommunane må halde fram med å vere næringsvennlege – det er avgjerande for 
næringslivet å møte ein offensiv og smidig kommune. 

• Det kan etablerast ei utviklingseining knytt til Sogn KO for felles strategiske satsingar og 
koordinering av kommunane sine eksterne tenestekjøp. Kommunane må vere villig til å sjå 
delar av ressursane sine i eit fellesskap. 

• Næringslivet treng utviklingskapasitet. Eit privat selskap kan drifte næringshageprogrammet 
og levere tenester til kommunar og KO gjennom anbod. Aktuelle aktørar kan vere 
Sognefjorden Næringshage, Sogn Næring – eller eit nytt selskap 

• Utviklingsklynga knytt til Årdal Utvikling er kritisk for Årdal, men verktøy kan gjerast 
tilgjengelege for resten av regionen 

• Tilskot til Visit Sognefjord bør omdannast til konkurranseutsette tenester innan 
besøksforvaltning og marknadsføring av regionen for å unngå gråsoner.  



10. Samarbeid om miljø, ureining og tilsyn av private avløp  
 

Framlegg til vedtak: 

1. Styret ber administrasjonen førebu eit vertskommunesamarbeid for miljø, ureining og tilsyn av 
private avløp utifrå rammene frå forstudierapporten. 

2. Styret tek stilling til saka i neste styremøte og planlegg for politisk handsaming av samarbeidet i 
kommunane før sommarferien.  

3. Styret tek til vitande tilbakemelding frå kommunar som i dette møte melder inn interesse for å 
vera vertskommune:  
-  

4. Styret ber administrasjonen utgreie val av vertskommune for dei aktuelle kommunane basert på 
kriteria i vedteken vurderingsmal.  

5. Styret tek stilling til kva kommune som blir vertskommune i neste styremøte.  
6. Kompetansemiljøet til Simas IKS kan vere relevant for delar av fagområdet, og styret ber om at 

vertskommunesamarbeidet vert rigga slik at ein effektivt kan få tilgang til fagressursar og utnytte 
ledig kapasitet. Ein utfyllande tenestekatalog frå Simas er nyttig i det vidare arbeidet. 

 

Saksframstilling: 

Bakgrunn: 

Styret i Sogn KO vedtok i februar 2024 å starta utgreiingsarbeidet om plan og tilgrensande 
fagområdet i samsvar med vedteke mandat. Forstudien sitt innsiktsarbeid, vurdering av modellar og 
tilråding frå prosjektgruppa vart handsama første gong i styret 24. mars 2025.  

Sluttrapporten Plan i Sogn tilrådde etablering av fleire tenestesamarbeid der eitt av desse var innan 
fagområde miljø/ureining, klima og naturforvaltning.  

Styret i Sogn KO vedtok i møtet 24. mars å følgje tilrådinga frå prosjektgruppa om å etablera eit 
vertskommunesamarbeid innan fagområdet ureining, miljø og tilsyn av private avløp, jf styrevedtaket 
pkt 2:   

1. Det vert oppretta forpliktande fagnettverk for fagområda byggesak, plan og  landbruk.     
Føresetnader i sluttrapporten for forstudien for optimalisering av fagnettverka vert lagt til 
grunn for oppfølging i forprosjekt.  

2. Det vert oppretta vertskommunesamarbeid for fagområda kart/oppmåling/GIS og 
ureining/miljø/tilsyn av private avløp. Styret ber administrasjonen om å gå vidare med ei 
saksutgreiing om vertskommunesamarbeid for politisk handsaming i kommunane. 
Føresetnader i sluttrapporten for forstudien for optimalisering av vertskommunesamarbeida 
vert lagt til grunn for oppfølging i forprosjekt. 

3. Kommunalt oppgåvefellesskap (KO) skal vurderast som eit mogleg neste trinn innan 
fagområda byggesak, plan og landbruk når kommunane får erfaring frå iverksette tiltak i 
punkt 1 og 2. 

Ansvar for gjennomføring av forprosjekta vert lagt til tenesteutviklar.  



Prinsipielle spørsmål for vertskommunesamarbeid, som t.d. deltaking i samarbeidet, val av 
vertskommune, budsjettkalkyle og kostnadsfordeling skal drøftast/avklarast i Sogn KO før forprosjekt 
vert ferdigstilt. 

Tenesteutviklar starta i mai og administrasjonen la fram utkast til vertskommuneavtale og 
budsjettramme til styret, for evt.  handsaming i kommunane i løpet av hausten.  

Styret vedtok i møtet 4. juni 2025 at samarbeid om ureining, miljø og tilsyn av private avløp vert 
vurdert seinare, jf pkt 2 i vedtak i sak 4 den 4. juni.  

Grunngjevinga for utsetjingsvedtaket var pågåande utgreiing frå SIMAS om etablering av 
interkommunalt tilsyn mot forsøpling og ulovleg avfallshandtering i Sogn.  Administrasjonen har etter 
dette vedtaket hatt dialog med Simas for informasjon om utgreiingsarbeidet og evt moglegheiter for 
samordning av prosessane. 

I tillegg til å utgreie vertskommunesamarbeidet slik forstudien tilrår, omtaler saka også arbeidet som 
pågår i Simas.  

Vertskommunesamarbeid  

Forstudien viser til desse oppgåvene innan fagområdet:  

• Miljø- og  ureiningssaker generelt 
• Tilsyn private avløpsanlegg   
• Klimatiltak, klimabudsjett  - også knytt opp mot eigedom og kommunal drift i ulike sektorar  
• Klimatilpassing – også kytt opp til arealforvaltning, beredskap 
• Naturbruk og naturforvaltning  - også knytt opp mot arealbruk, landbruk, friluftsliv, forvalting 

av verneområde (Luster som er nasjonalparkkommune)  
 

Kva oppgåver som vert utført og i kva omfang varierer ein del. 

Samarbeid i dag: 

Kommunane Luster og Sogndal samarbeider innan klima i dag. Forstudien viser til potensial for å 
strukturere og auke samarbeidet mellom kommunane innan ureining. Det har vore forsøkt på frivillig 
samarbeid, men lite er gjort i praksis. Både ureiningssaker og tilsyn av private avløp kan vera 
krevjande å handtere lokalt og kan egne seg godt for samarbeid.  

Stillingsressursar:  

Kommunane har samla 5,5 årsverk innan fagområda miljø/ureining, klima og naturforvaltning. 
Oppgåvene er organisert ulikt og det varierer kva stillingar kommunane har på desse fagområda.  

 



For fleire kommunar er fagoppgåvene i stor grad fordelte på andre stillingar. I Sogndal, Årdal og Vik 
er stillingane knytt til planområdet, medan naturforvaltarstilling i Luster er knytt opp til natur og 
landbruk og jobbar med forvaltning av verneområde som kommunen har overteke ansvar for.  

Forstudien viser at det ikkje har vore særskilde problem med rekruttering, kompetanse og stabilitet, 
samstundes er det få stillingar pr i dag å gjere slike vurderingar ut i frå. Kommunane vil få auka 
ansvar for fagområda og det kan vera tenleg å ha ei meir føreseieleg organisering av tenesta.  

Dei tilsette vurderer miljø/ureining, klima og naturforvaltning som det mest aktuelle fagområde å 
samarbeide om. 

Forprosjekt i Simas om etablering av tilsyn mot forsøpling  

Simas utgreier etablering av eit interkommunalt samarbeid innan tilsyn av forsøpling og ulovleg 
avfallshandtering og korleis dette tilsynet kan organiserast og finansierast. Representantskapet i 
Simas vedtok i oktober 2024 å sende søknad om skjønnsmidlar. Lærdal, som har 
representantskapsleiaren, søkte Statsforvaltaren om skjønsmidlar på vegne av deltakarkommunane.    

Målet med å etablere eit interkommunalt tilsyn er å redusera omfanget av forsøpling og ulovleg 
avfallshandtering i 2026 for dei kommunane som ønskjer dette. Det nye tilsynet vil gjennomføre 
deltakarkommunane sine myndigheitsoppgåver innan forsøpling og ulovleg avfallshandtering. Dette 
ligg i dag utanfor selskapsavtalen til Simas  

Simas er i gang med å kartlegginga med spørjeskjema og intervju i dei sju kommunane. Dei skal 
arrangere ein fagdag 29. januar med deltaking frå ordførarar, kommunedirektørar, fagpersonar i 
kommunane, brannvesena i Sogn, andre renovasjonsselskap (Bergen, Romsdal) mfl.  

Simas sin tidsplan var å utarbeide eit notat og eit saksgrunnlag til handsaming i representantskapet 
og kommunane denne hausten/vinteren, men handsaminga vert utsett til 2026.  

Utgreiinga i denne fasen omhandlar tilsyn for forsøpling. Simas er opne for å utgreie tilsyn av private 
avløp om kommunane ønskjer det. Ei slik initiativ må isåfall kome frå kommunane.  

Simas sitt kunnskapsgrunnlag er venta ferdigstilt i januar/februar og kan leggjast fram for styret til 
neste møte 23.2. 

 

Vurdering og konsekvensar 

Administrasjonen i Sogn KO har informert Simas om forstudien Plan i Sogn og tilgrensande 
fagområde, og fått informasjon om Simas sitt arbeid med forsøplingstilsyn.  

Simas si utgreiing er avgrensa til tilsyn med forsøpling og ulovleg avfallshandtering, medan forstudien 
tilrår eit breiare samarbeid innan miljø, ureining, klima og naturforvaltning.   

Etablering av eit vertskommunesamarbeid innan desse tenestene vil styrke fagmiljøet i kommunane 
og kan gi betre kvalitet på sakshandsaming og tilsyn, særleg innan krevjande saker som 
ureiningssaker og tilsyn av private avløp. Å samle fagområda miljø, ureining, klima og 
naturforvaltning gir føreseieleg organisering og gjer kommunane rusta til å handtere desse 
oppgåvene. Samarbeidet bidreg til å redusera sårbarheit der det i dag er små stillingsressursar og 
sikre meir effektiv bruk av kompetansen i kommunane.  



Sogn KO bør halda fram med utgreiinga om vertskommunesamarbeid innan miljø, ureining, klima og 
naturforvaltning i samsvar med tilrådinga frå prosjektgruppa, og i samsvar med styrevedtaket 24. 
mars. 

Administrasjonen tilrår at Sogn KO førebur etablering av eit vertskommunesamarbeid slik rammene 
er gitt i forstudierapporten, og at styret følgjer prosjektgruppa si tilråding om å gå vidare med 
samarbeidet.  

Med positivt styrevedtak vil det bli utarbeidd vertskommuneavtale for handsaming i neste 
styremøte. Ei arbeidsgruppe med fagtilsette bør vere med i denne fasen. Oppfølgingspunkta fram til 
etablering av samarbeid bør beskrivast slik at dette er avklart til evt den politiske handsaminga i 
kommunane. Det kan vera behov for midlar til prosesstøtte og fagkompetanse. Det vert elles vist til 
førebels tidsplan.  

Kompetansemiljøet til Simas IKS kan vere relevant for delar av fagområdet. 
Vertskommunesamarbeidet bør riggast slik at vertskommunen effektivt kan få tilgang til fagressursar 
og utnytte ledig kapasitet i Simas. I den vidare utgreiinga av vertskommunesamarbeidet er det 
naturleg å kartleggje kva synergiar vi kan hente frå Simas-organisasjonen. Ein utfyllande 
tenestekatalog frå Simas kan vere nyttig i det vidare arbeidet.  

Det kan vera aktuelt å endra namnet på vertskommunesamarbeid – til dømes miljø, klima og 
naturforvaltning - for vise breidden i fagfelta og få fram dei oppgåvene som ligg til grunn i 
forstudierapporten, og som prosjektgruppa har tilrådd kommunane i samarbeide om. 

Saka vert lagt fram for styret for avgjerd om Sogn KO sitt vidare arbeid og oppfølging.  

Tidsplan for arbeidet: 

Tidspunkt Aktivitet Ansvar 
24. mars 2025 Forstudierapport Plan i Sogn og tilgrensande fagområde 

handsama og styrevedtak om utgreiing om 
vertskommunesamarbeid innan miljø/ureining/tilsyn av 
private avløp 

Administrasjonen 

4. juni   Styrevedtak om å utsetje handsaming av samarbeid om 
miljø/ureining/tilsyn av private avløp 

Styret 

Desember  Informasjon og drøfting med tilsette og tillitsvalde, jf lov 
og avtaleverk  

Arbeidsgjevarane 

9. desember 2025 Sak til styret i Sogn KO. Vedtak om evt vidare utgreiing. Administrasjonen  
23. februar 2026 Styret handsamar val av vertskommune, samarbeidsavtale 

og budsjettkalkyle  
Styret 

Mars-april 2026 Vertskommuneavtale til politisk handsaming i 
kommunane  

Kommunedirektørane 

Februar-mars 
2026 

Informasjon til arbeidstakarar om verksemdoverdraging  Arbeidsgjevarane 

April-desember Planlegging av felles teneste i samsvar med prosjektplan. 
Invitasjon til Simas om å utarbeidde tenestekatalog 

Vertskommunen  

1.1.2027 Etablering av vertskommunesamarbeid  Vertskommunen  
 

 

 



11. Veteranplan for Sognaregionen 
 

Framlegg til vedtak: 

• Styret i Sogn KO vedtek veteranplanen og sender den til kommunane som legg den til 
offentleg høyring. 

• Etter høyringsfristen, vert eventuelle innspel handsama og lagt fram for styret. 
• Etter endeleg vedtak i Sogn KO i april 2026, går planen til handsaming i kommunestyra.  
• Kommundirektørane peikar ut veterankontaktar. 
• Kommunane ber kostnadar og har ansvar for aktivitetar og tiltak i eigen kommune. 

 

Vedlegg: 

Utkast til veteranplan for Sogn 

Saksframstilling: 

Sogn KO ser eit felles behov for ein veteranplan for å sette veteranarbeidet i system. Sogn er eit felles 
bu- og arbeidsområde, og ein felles plan vil difor kunne bidra til eit betre samla arbeid for veteranane 
i regionen. Ein veteranplan vil sikre ei god oppfølging av gruppa, og vere eit verktøy for eit samordna 
arbeid mellom kommunane og veteranane. 

Ultimo 2024 vart det sett eit prosjekt, som no har levert utkastet som ligg vedlagt. 

Veteranplanen for Sognaregionen skal sikre anerkjenning, ivaretaking og oppfølging av veteranar og 
familiane deira før, under og etter teneste. Kommunane har ei nøkkelrolle i å tilby gode tenester og 
samarbeid med Forsvaret, NAV, RVTS Vest og frivillige organisasjonar. Planen byggjer på nasjonale 
føringar og lokale behov, og omfattar både veteranar frå internasjonal og nasjonal teneste. 

Overordna mål: 

• Anerkjenning: Synleggjere og verdsetje innsatsen til veteranar. 
• Felles ivaretaking: Heilskapleg og koordinert tenestetilbod i regionen. 
• Styrka kunnskap: Kompetanseheving hos tilsette og veterankontaktar. 
• Informasjon og medvit: Felles plattform for kunnskapsdeling og synleggjering. 

Tiltaka omfattar markeringar (8. mai, FN-dagen), etablering av veterankontaktar, psykisk helsehjelp, 
kompetanseheving, og årleg revisjon av planen. 

  



12. System for styrka læring  
 

Framlegg til vedtak: 

Styret tek statusrapporten til vitande. 

 

Saksframstilling 

1. Ny handlingsplan 
Vi arbeider i ei brei arbeidsgruppe med å utforme ny handlingsplan for SSL. Arbeidet inneber å 
sortere aktivitetane våre i årshjulet for å bli einige om kva vi skal prioritere dei neste to åra. Målet er 
å: 

• Spisse aktivitetar og arrangement ytterlegare 

• Tydeleggjere ein raud tråd i satsingane 

2. Modell for fagleg innhald på regionale planleggingsdagar 
Det er lagt opp til ein ny modell for drøfting av fagleg innhald og tematikk på regionale 
planleggingsdagar framover, i samarbeid med dei to regiontillitsvalde. 

3. SAMSKAP-søknad i samarbeid med HVL 
Hausten vart det sendt inn søknad til SAMSKAP: «Samskaping i ein barnehagesektor i rørsle». 
Prosjektet byggjer på SognaBlu-modellen, der studentar på barnehagelærarutdanninga får 
deltidsstilling i lokale barnehagar i Sogn. 

• Hovudmål: Samskape ei innovativ og praksisnær barnehagelærarutdanning som rekrutterer 
studentar, styrkar profesjonsutvikling og møter sektoren sitt behov for kvalifisert 
arbeidskraft. 

• Status: Ventar svar i desember. Ved positivt svar blir oppstart våren 2026. HVL er formell 
søkjar. Prosjektet kan gi betydelege midlar. 

4. Statlege tilskotsordningar – endringar 
Ny ordning med statlege tilskotsordningar er under utarbeiding nasjonalt. Informasjonsmøte med 
Statsforvaltaren vart halde 1. desember. 

• Endring: Den årlege 30 % rekomp-potten (ca. 500 000 kr) skal framover gå direkte til 
barnehagane. Dette kan redusere subsidiering av regional aktivitet for barnehagesektoren. 

• Vi har noko barnehagemidlar på regionalt fond som kan nyttast. 

5. Vellukka arrangement 

• Leiarsamling: Årleg leiarsamling for alle leiarar i oppvekstsektoren vart gjennomført på 
Eikum Hotell i september. Viktig arena for fagleg påfyll og nettverksbygging på tvers av 
einingar og kommunar. 

• Regional planleggingsdag: 7. november samla vi ca. 450 tilsette fysisk på Sogndal hotell og 
ca. 550 digitalt. Svært gode tilbakemeldingar på dei tre parallelle øktene. Hybrid løysing kan 
bli framtida, der barnehagar og skular vel fysisk eller digital deltaking. 



13. Merkevareprosjektet 
 

Framlegg til vedtak:  

Styret tek statusrapporteringa til vitande og set av inntil kr 100 000 til vidare arbeid i 
merkevareprosjektet som omtalt i saksframlegget.  

Bakgrunn 

Styret i Sogn KO vedtok i 2023 å starta profil- og merkevareprosjektet etter at det hadde vore drøfta 
ei tid. Sogn Næring har vore engasjert til å utforme ein strategisk plattform for felles profil- og 
merkevare for Sogn, og rapporten vart levert hausten 2024. 

Representantskap i Sogn kommunalt oppgåvefellesskap gjorde slikt vedtak i møte den 13.12.2024:  

1. Arbeidet med å følgje opp Sogn som ei felles regional merkevare vert gjort som ein del av 
oppfølginga av Sognaplanen og handlingsplanane som følgjer av den.  

2. Sogn kommunalt oppgåvefellesskap forvaltar og tek i bruk ein felles regional profil i tett samspel 
med arbeidsutvalet i Sognarådet sitt arbeid. 

Arbeidet med profilen vert tett kopla til rekrutteringsarbeidet. Sognasmeden har helde i saka fram til 
tenesteutviklar byrja i mai, som då vart kopla på prosessane. 

Styret i Sogn KO fekk i møtet 4. juni 2025 statusrapportering om arbeidet og ba administrasjonen 
jobba vidare med prosjektet.  Administrasjonen har leigd inn Gasta design og kommunikasjon til 
følgjande oppdrag: 

1. Utvikle visuell identitet og logo 

2. Utvikle Merkevareguide 

3. Vidareutvikle nettside – sogn.no med fokusert struktur med rekruttering som kjerne 

  

Vurderingar og konsekvensar 

I det vidare trur vi sogn.no har potensial til å bli hovudportalen for rekruttering til kommunar og 
bedrifter i Sogn.  

For å lykkast må det satsast på:  

• Marknadsføring og deling av innhald 

• Videoar og kortformat-innhald som viser arbeidsmiljø, prosjekt, kvardag og natur 

• Felles løft frå kommunar og næringsliv for å synleggjere regionen 

• Ei rekke samordna og lausrivne tiltak frå organisasjonar, bedrifter, innbyggjarar og andre i 
heile Sogn 

Sognaregionen har som ein felles profil for Sogn som prioritert oppgåve i handlingsplanen. Vi skal 
profesjonalisere ei felles merkevare med utgangspunkt i dette prosjektet.  



Sogn Næring har god fart i prosjektet fram mot jul. Etter nyttår kjem det sak til både Sognarådet og 
Sogn KO på den vidare satsinga.  

1. Profilhandbok. Er ferdig. Blir distribuert og tilgjengeleggjort for alle som er interesserte. Vert 
infotiltak rundt denne slik at vi får profilen raskt i bruk  

2. sogn.no - versjon 2.0: Portal som legg til rette for profilering av regionen og rekruttering av 
innbyggarar og arbeidstakarar. Lansering medio desember.  

3. Sognaambassadør. Minst ein ambassadør frå kvar kommune. Samle innhald under ein kanal 
– Livet i Sogn. Kommunekanalar skal bygge intern stoltheit, regionkanalen byggjer region  

4. Skilt utplassert i bygdene. Er i kontakt med leverandør for pilottesting.  

5. Sognagensar. Gratis strikkeoppskrift på nett som alle kan nytte.   

6. Pris på Sognafesten: Vert 3D aluminium av SOGN.  

7. Forretningsmodell for ein regional rekrutteringsplattform er under utvikling.  

Det er ein ambisjon å byggje ein robust plattform for merkevarebygging og rekruttering til Sogn. For å 
sikre at dette lever over tid, må det vere eit klart eigarskap og ein dedikert organisasjon/personar 
som tek ansvar for resultata, drift og vidareutvikling.  

For å sikre kontinuitet tilrår administrasjonen at styret i Sogn KO set av inntil kr 100 000 frå ansvar 
100 tenesteutvikling til å vidareføra arbeidet.  

Arbeidsutvalet fekk informasjon om prosjektet i møtet 1.12. Til neste AU-møte 30. januar vil det bli 
lagt fram sak med tilråding om å løyve regionale utviklingsmidlar til merkevareprosjektet. Denne 
finansieringa vil bli tilrådd å kome tillegg til midlane som styret evt. set av i møtet. Midlane kan 
overførast frå Sognarådet som ei ramme til styret i Sogn KO, som får fullmakt til å disponere midlane 
til arbeidet.  

  



14. Val av representant til strategisk samarbeidsutval i Helse Førde  

 
Framlegg til vedtak: 

Styret i Sogn KO oppnemner slik til strategisk samarbeidsutval i Helse Førde:  

 

Saksframstilling: 

Det skal oppnemnast representant til Strategisk samarbeidsutval i Helse Førde (SSU) for region Sogn. 
Frå 2026 byter partnarane på leiaransvaret og Helse Førde skal leie SSU for neste periode. Kommunal 
representant skal ha nestleiarvervet.  

Valet gjeld for to år 2026-2027. Dette kan vera kommunedirektør eller kommunalsjef. Det skal også 
oppnemnast vara.   

 

15. Møteplan 2026 
 

Framlegg til vedtak:  

Møtet 10. februar blir flytta til 23. februar.  

Vedlegg: 

Møteplan 2026 for Sogn KO og Sognarådet IPR mv (lenke) 

Saksutgreiing:  

Møtet 10. februar blir flytta til 23. februar grunna kollisjon med Vestlandskonferansen. 

 

16. Ymse 

https://sogndalkommune.sharepoint.com/:x:/s/Sognaregionen/EWLUsvBL_8JIi343M6UmrPEBdxwOJFYHVJYYaKkSYRx2Sg?e=YT03tN

